
துத:

பார் :

சக்கரவர்த்தி கேட்டிருக்கும் முகாந்திரத்தைப் போர் முனையிலே தெரிவிப்பதாகச் சொல்லும். அப்படியானால் யுத்தத்தை என்று, எந்த இடத்தில் ஆரம்பிக்கலாம் என்பதையும் தங்களையே தெரிவிக்கச் சொன்னார்கள்.

வரப்போகும் புரட்டாசிப் பெளர்ணமியில் வெண்ணாற்றங்கரையில் சந்திப்போமென்று சொல்.

எல் : ஜெய விஜயீ பவ. ஜெய விஜயீ பவ. ஜெய

பார் :

விஜயீபவ...ஜெய விஜயீபவ!

மாரப்பபூபதி! இந்த சமயத்திலாவது உன்னிடம் நான் அதைச் சொல்லிவிட வேண்டும்... ஆமாம் சொல்லிவிடத்தான் வேண்டும்.

தேவி! என்னாலல்லவா சாம்ராஜ்யத்துக்குச் சக்கரவர்த்தினியா யிருக்க வேண்டிய உனக்கு சாதாரண சிற்றரசனுக்கு சிற்றரசியாயிருக்க வேண்டியநிலை ஏற்பட்டுவிட்டது?

என்னாலல்லவா சாம்ராஜ்யத்துக்கு சக்கரவர்த்தியாயிருக்க வேண்டிய உன் மகனுக்கு மாற்றானுக்கு கப்பம் கட்டும் மன்னனாக இருக்க வேண்டிய நிலை ஏற்பட்டு விட்டது? இதை நினைக்கும் போதெல்லாம் என் நெஞ்சு வெடித்துவிடும் போலிருக்கிறது தேவி! என் நெஞ்சு வெடித்து விடும் போலிருக்கிறது.

